[image: ]











Улуғбек Музаффарович Камалетдинов
ulugbek.kamaletdinov@gmail.com  

[bookmark: _GoBack]Иқтисод (статистика) бўйича олий маълумот  дипломи ва молия магистри даражасига эга. 1998 йилда Тошкент давлат иқтисодиёт университетини, 2007 йилда Ўзбекистон Банк-молия академиясини тамомлаган. 
Бундан ташқари, Люксембургнинг Молиявий технологиялар трансфери агентлиги, Сингапур менежментни ривожлантириш институти, Кореа халқаро ҳамкорлик агентлиги, Корпоратив бошқарув илмий ўқув маркази каби етакчи таълим муассасаларида малакасини бир неча бор оширган.
Улуғбек Камалетдинов олий ва ўрта махсус таълим, жумладан, катталар таълими соҳасида 2000 йилдан буён ҳар томонлама ва кучли иш тажрибасига эга. У ўз касбий фаолиятини 1992 йилда бошлаган ва ўтган давр мобайнида бой касбий ва институционал тажриба тўплашга муваффақ бўлган. 
Турли давлат органлари, нодавлат нотижорат ташкилотлари, университетлар ва илмий соҳаларда раҳбарлик лавозимларида ишлаган. У асосан иқтисодий сиёсат, методология ва дастурий ҳужжатлар, шунингдек, қонун ва меъёрий ҳужжатлар лойиҳаларини ишлаб чиқиш билан шуғулланган. 
2008 йилдан бери Улуғбек Камалетдинов ижтимоий-иқтисодий ривожланиш соҳасида Европа Иттифоыи, БМТ ТД, USAID, GIZ, KOICA, Жаҳон банки, IFC  каби турли халқаро ташкилотлар билан, шунингдек, АҚШнинг Ўзбекистондаги элчихонаси билан яқиндан ҳамкорлик қилиб келмоқда. 
2008-2010 йилларда “Ўзбекистон бизнес форуми” лойиҳаси билан ҳамкорликда экспортчилар уюшмаларини ривожлантириш масалалари билан шуғулланган. 2009-2010 йилларда Инсон тараққиёти бЎйича Миллий маъруза ҳаммуаллифи бўлган.

2015-2020-йилларда Улуғбек Камалетдинов БМТ ТД билан ҳамкорликни маслаҳатчи сифатида давом эттирди, турли лойиҳаларда чоп этилган 20 дан ортиқ нашрларнинг муаллифи ёки ҳаммуаллифи ҳисобланади. Бундан ташқари, у UNEG тартиб-қоидаларига мувофиқ лойиҳаларни мустақил баҳолашни ўтказиш тажрибасига эга ва БМТТДнинг Ўзбекистондаги иккита лойиҳасини якуний баҳолашни амалга оширган.
Улуғбек Камалетдинов Ўзбекистонда БМТнинг Оролбўйи минтақаси учун Инсон хавфсизлиги бўйича кўп шериклик траст фондини ташкил этишга катта ҳисса қўшди. Унинг амалий иштироки ва кўмагида давлат ва асосий донор ташкилотлар билан маслаҳатлашувлар ўтказилиб, ушбу жамғармага давлат маблағларини жалб қилишда кўмаклашди.
Ўзбекистон-Хитой ҳамкорлиги борасида Тошкентда Нанкин политехника институти филиалини ташкил этишда, ХХР элчихонаси билан тадбиркорлар учун ҳитой тили курсларини ташкил этишда ҳамда Нантонг шаҳрининг хитой анъанавий табобати касалхонасининг Тошкентдаги марказини очилишида катта амалий ҳисса қўшган.
Улуғбек Камалетдинов Тадбиркорлик асосларини ўқитиш республика маркази директори лавозимида ишлаб, “Тадбиркорлик асослари”, “Молиявий саводхонлик асослари”, “Ўз бизнесингизни бошлаш учун етти қадам”, “Молиявий саводхонлик ва ёшларнинг суғурта маданияти” каби курсларни ташкил этган. У ишлаб чиққан дастур ва модуллар асосида Ўзбекистон бўйлаб 1300 дан ортиқ курслар ташкил этилган. Ушбу курсларда 29 минг нафардан ортиқ киши, жумладан, 8,3 минг нафардан ортиқ хотин-қизлар таҳсил олди. У, шунингдек, пандемия даврида www.direktor.uz портали орқали машғулотларни ташкил этишга муваффақ бўлди, нтижада 3,1 минг киши, шу жумладан 880 нафар аёллар янги касб эгалладилар.
У ижтимоий-иқтисодий ривожланиш ва таълимнинг турли масалалари бўйича илмий изланишлар олиб боришга қизиқади, ҳозирда ТДИУ мустақил тадқиқотчиси. Иқтисодиётни рақамлаштириш, рақобат ва бозорларни кенгайтириш, инвестициялар, шунингдек, Ўзбекистонда масофавий таълимни ривожлантириш тадқиқотнинг муҳим йўналиши ҳисобланади. Ушбу соҳага оид 80 дан ортиқ илмий ва амалий қўлёзмалар муаллифи.
Жумладан, ҳозирда, у Хитойдан Европага “Ўрта коридор” орқали юкларни ташкил этиш ва бу боарада Ўзбекистон ва Озарбайжон имкониятлари ва инвестиция экотизимларини таҳлили бўйича тадқиқотлар олиб бормоқда.

